
imaynalla munasqa kawsaqe, kunanqa qhawarisunchej imaynatachus Abram, 

Egipto suyumanta kutimosqanta. Sobrinon lot-taj  paywan jamunqa.  Tata Dios  

jallp’ata qoyqayki nisqa chayman. Chanta  lot t’aqhakapurqa Abranmanta 

Ripurqathaj  Sodoma llajtaman. chanta  Dios  rikurirqa Abranman  kay  quinsa  

kutita. Abram Lotwan khushka kashajtinkuqa. Dios  mana  rikurerqachu 

paykunaman  ; chanta maypachachus  lot-qa abranmanta   t’aqakusqantawanqa, 

Diosqa  uyarichikullarqataj Abranwanqa. chayta astawan sut’inchwasun kay 

,Génesis 13:1-4 ajinata nin 

 

Abranqa  Egeptomanta llojsipuspa, warminwan.Chanta  tukuy  imasninwan 

wicharerqa Neguev jallp’aman. Lot  sobrinonpis  paywan  khuska riporqa. 2-

Abranqa  may  qhapaj  karqa, tiyapurqataj  ashkha  uywasni,kolqen,qorin  ima. 

3 Neguevmanta   ripullarqankupuni jarakuspa Betel  llajtaman chayanankama; 

chaymantapis  rillarqapuni,  maypichus ñawpajta sayarichispa  toldonta 

Betelwan,Haiwan  tinkuypi,  chayman  4  Chanta  karqa, maypichus  ñawpajta 

altarta  ruwarqa, chay. Chanta chaypeqa. Tata Diospan sutinta  oqharerqa  

Diosninpaj rejsikapusqanrayku  ( Gén. 13:1-4 ) 

 

Abranqa  may  qhapaj  runa  kasqa chaypachaqa,  kunanqa  rikunchej rishajta 

uraladoman  Betel  chay ladoman,  chayantaj  pataladonta Hebronman . 

ajinamanta  maypichus  ñawpajta  karqa  chaykama, jaqaypitaj Tata  Diospaj 

sutinta  yupaycharqa.  Qantaj  atinki rikuyta, munasqa runamasi,   Chanta  kay  

Abranqa  urmay  jatariytapis Diosman  kutirej  runa  karqa.¡  

 

Chanta  rikullanchejta, Abranwan Lotwan t’aqanakujta .imaraykuchus uywakuta  

michejkuna  mana  allintachu  apanakusqanku. Chayta  ñawirisunchej 

Phisqamanta chijllaymnata qanchiskama  

 

Abramwan  risharqa, chay  lotpatapis  tiyapurqa ashkha ovejasnin,vakasnin,  

toldosnin  ima.6 Paykuna  maypichus kasharqanku,  chay  cheqaqa pisi  karqa 

chay  chhika uywasninkupaj,  chayrayku  mama aterqankuchu khuskallapuni  

tiyakuyta . 7 Abrampa  uywasninta michejkunawan. Lotpa  uuywasninta 

michejkunawan mayta  churanakuspa  maqanakorqanku.Chaypacha  chay  

jallp’api  tiyakullarqankutaj  cananeos fereseos  ima. ( Gén.13:5.7 )  

 

munasqa  runamasi,  Kunan  qan  rikushanki kay  wakicheynejta,  Lotapis  allin  

rerqa  Egepto jallp’akunapì ,  imaraykuchus paypis  khapaj runa karqa . Tata 

Diospa   siminesqanqa  manchay  sumajpuni  noqanchej  uyarisumman  chayqa 



ichari ?.  Kunan  repararison  Abramqa  iskay imasta  tarisqa  chay  Egepto  

jallp’apeqa,  chaykunataj umananayta apamorqa Abrampa  kawsaynin-man ,  

Chay  ujnin  kaj karqa, manchay   qhapaj kay.  Chanta  ujnintaj  karqa  uj 

uywasqan warmi Agar  sutiyuj ,  kayta  aswan  ñawpajman  sut’incharisun  

 

Kaypachapeqa  qhapajkayqa  llakiykunata  apamun . Chay  rayku  Abram ,Lotwan 

t’aqanakurqanku  imaraykuchus  uywata michejpura  maqanakorqanku ¿ 

reparankichu  qan  cananeos  chanta  fereseos-wan  kuska  tiyakusqankuta ? 

maypachachus  michejkuna  maqanakujtinku  Abramwan  Lotwan  mana  

allenpichu  kawsasharqanku, imaraykuchus michejkuna  ukhupi  karqanku  

cananeos  chanta  fereseos-ima,  ajinamanta  paykuna  pura .  maqakuj kanku. 

Mana  chay  kananpaj  uj  altarta  wakicherqanku Tata  Diospaj.. Cunan  

qawarisun  paykuna  purapis  mana  allintachu  apanakuspa  karqanku. Manachus  

chay  cananeos  chanta  fereosta  maqanakujtinku,  chayta rikuspa Abranwan  

Lotwan. paykunapis  mana  allimpichu karqanku 

 

Munasqa  runamasi, kunan  nisunchej ichapis qan kawsayniykipi runasta mana 

allinpajchu qawashanki,  Mana  yachanichu  maynijpichus qan  tiyakushanki , 

chantapis  mayjina kutista  nisunman  kay metodista, kay bautistas chanta  kay  

presbiteriano mana  allintachu  apanakunku nispa ,  chaykunas tiyan  

khawanakuyqa,   wakin  iglesiapeqa , chantapis  kallantaj  maqanakuy  iglesia  

ukhupi  hermanos  pura .Mana  creyentes,  kajkunari, sumajta  yachanku  

hermanos  pura  qhawaranakusqankuta.  chantapis wakinqa chayrayku mana Dios 

tataman kutiyta munankuchu. Juanpaj  qhelkasqanpe  chunka  kinsayoj t’aqapi  

kinsa  chunka  phisqayoj  chijllayninpi  kayta  niwanchej  Qankunachus  

munanakunkichej   chayqa,  tukuy  runas  yachanqanku  yachachisqasniy  

kasqaykichejta. Kayta  Señorninchej  Jesucristo  nerqa, tukuy  runas 

yachasqankuta  noqanchej  Señorta  qatikuj  kasqanchejta.  

 

Chayrayku  kunan  tiempopi  cananeos  chanta  fereseos  yachanku imaynatachus  

creyentes  pura  phiñanakunku  chayta. 

Ashkha  runas  mana chimpayta  munankuchu   Señorninchej  Jesucristoman, 

hermanos  pura  mana  allinta  kawsasqankurayku. Fereseos  chanta  cananeos  

kay  jallp’a patallapiraj  tiyakusharqanku , kunanpis  tiyashallankupuni  Iglesiayki  

qayllitapi . ajinata   ñawirillasunpuni Genesis  13: 8 y 9 kayjinata nin 

 

 8 Uj p’unchay  Abramqa  Lotta  nerqa : Qanwan  noqawanqa  ayllu  masintin 

kasqanchejrayku ,  mana atisunmanchu  phiñanakuyta  noqanchejpura ,nitaj 

michejkunanchejpis  phiñanakuyta  atinkuchu. 9 Qhawariy  jallp’aqa  

tiyallan.Ajllakuy  noqamantataj  t’aqakuy.Sichus  qan  lloq’eman rinki chayqa, 



noqa  ripusa  pañanejman.Qantachuj  pañanejman rinki  chayqa,noqaqa  

ripusaj  lloq’enejman  nispa. 

 

Abramqa  manaña chay  maqanaku  kananpaj yuyaychakorqa t’aqakapuyta. Ñapis 

nerqanchejña Abramqa  k’acha  runa  kasqanta ,  chay  k’acha  kaynimpi sobrinon  

lot-ta  nisqa t’aqakapuna nispa .Abramqa mañarqa Lot  chijllananta  

mayladomanchus  riytamunan  chayta .   paytaj nisharqa sonqo juntasqa 

qhepakunanta,  Chayta  nishawanchej  kay  chunkamanta chunka kinsajoj 

chijllaykama , ñawirinachej    

 

10 Lotqa  tukuynijta qhawarerqa  ,astawanqa  jordan  mayu  valleta  Zoar 

juch’uy  llajtakama.Chay  jallp’aqa yakusniyoj  karqa ,sumajtaj  Tata Diospaj  

huerton  jina,Egepto  jallp’aman  rijch’akoj.Chaytaj  karqa  manaraj Tata  Dios  

chinkachishajtin Sodoma  llajtata ,Gomorra  llajtatawan 11 Chanta  lot  

ajllakorqa Jordan  vallita ,riporqataj  inti  llojsimuynejman ,maypichus  

kasharqanku ,chaymanta .Ajinata  Abramwan Lotwan t’aqanakorqanku  12 -13 

Abranqa Canaan  jallp’api  qhepakorqa.Lottaj  riporqa  tiyakuj  valle  llajtas  

chawpiman Sodoma qayllapitaj  toldosninta  sayaricherqa .Chay  Sodomapì  

kajkunaqa millay  sajra juchasta  Tata  Diospa  contranta   ruwaj  kanku.  

 

Lot  ajllakurqa k’achitu  lugarta  .Ñawpajtaqa  Lot  tiyakorqa  tiyon abranwan  

kuska .Ichapis  Lot  uj ch’sin wicharispa alto patitamanta qawarerqa,  chanta 

warminta nerqa :” munakusqetay? ,manachu  manchay  k’achito, jaqay urapi 

rik’ushanchej  chayqa?  tutamanta  jatareytawan  nillanmantaj : May  k’achitopuni   

rekukun  chay  lugarqa nispa. May  k’achitopunitaj  karqa  chay  lugarqa  pastopis  

tukuy  tiempo  q’omersito,  Maypachachus Lot  ajllakushaspa  allinta  ajllakorqa 

ñawinman allin rijch’ajta jina,  ajinamanta   pisimamta  pisi  chayasqa   

Sodomakama . Chayqa  qallariylla  kashan. 

Chanta  jatun  pantayta pantan  Lot  kawsayninpi . chayta  qhawarisunchej  

astawan  ñawpajman imachus  payta  pasarqa  ,warminta  familiantawan-ima chay  

millay Sodoma  llajtap’eqa  . kunan  ñawirisunchej  14 chijllayta 

 

14 Lot ripusqanmanta  qhepaman  Tata Dios qa  nerqa  Abramman :Maypichus  

kashanki ,chaymanta  sumajta  qhawariy ,uranijta ,inti  llojsimuynejta , inti 

yaykuynejtawan  

 

 

Kay  kinsa  kuti  rekureyminpi  Tata  Dios  Abramman .Watejmanta  rikhurispa 

nillarqataj  chay  jallp’ata  qonanta, , chanta  astawan  qhepanejta  tukuy  paypa 

mirayninma  . Chanta Dios churan  tukuy  jallp’api  pikunawanchus  mujun-niyoj  



kananta, Uj  neypeqa  pay  churan  frontarasta jina chay  jallp’a  qosqanpi,  Diosqa  

chay  tukuy imasta  shut’ita  nerqa  

 

Kunan  pacha walej kanman kay  yuyayta kawsayninchejman  churananchej : 

Runasqa  kaypachapi  himnosta takispa  ninchej,  jaqhay  cielopeqa  kaykuna  

jakhaykuna tiyan nispa,  mana  allinta sut’inchaspa  wakintaqa.   Chanta kayta  

niyta  munani  munasqa  runamasi , janaj pachaqa ch’eqapuni  kashan .Mana  

wakin  himnos. Imaynatachus  nin  cioloqa  uj  juchuy   isla  jina  kasqanta 

astawan  jaqhaypi ajinachu kashan. Diosmanta qhelqasqapi  sut’ita  niwanchej kay 

apocalipsis qhelqasqapi ,  Imaynachus  janaj pacha kasqanta  may  chhikanchus  

imachus  tiyan  chay tukuyta Diosqa sut’ita niwanchej nin. Ñawirillasunpuni 

genesis 13:15,18. 

 

Noqa   qosqayki tukuynin  rikusqayki  jallp’asta .Qampaj wiñaypaj  kanqa  

jinallataj  mirayniykipajpis 16 Mirayniykita jallp’a t’iyu  chhikata  jina  

mirachisaj  jallp’at’iyoqa mana  yupay  atina, ajinallataj mirayniykeqa   mana 

yupay atina  kanqa .17 jinamanta  sayariy.thaskiriytaj  

wichayman,urayman.imaraykuchus  noqa  qanman  qosqayki  kay  jallp’ata 

,nispa  nerqa Tata  Diosqa.18  Jinamanta  Abramqa  toldota  oqharispa, riporqa  

Manre  nisqa  encina  sach’arara   jallp’aman.hebron  llajta  qayllaman 

.Chaypipis  uj  altarta  Tata  Diospaj  ruwallarqataj .Gén.13:15-18 

 

Qan  rikuyta  atinki ,munasqa  runamasi , imaynatachus  Tata  Dios ruwasqanta  

kay runapaj. Kaypeqa  rikuchin  chay  jallp’ata, imaynachus kasqantáwan 

.Chantapis  nillarqataj  imaynatachus  paypa  miraynin  jatun  kananta. Chanta  

yachanchej  imatachus  Abram  ruwasqanmanta . Imaynatachus  chay  mama  

qocha  (mar  muerto  nisqa sutiyuj)  chaypi  taripasqanku    chay  tukuy   Genesis  

libropi  kashan  chaykunata . Chay qhelqapi niwanchej cheqamanta  imatachus   

Abram  kay  jallp’apatapi  purishaspa  ruwasqanta .Chantapis  chay  jallp’a  

manchay  ima munay k’acha jallpa, kasqa karqa 

 

 Qawanchej kunanqa  Abramqa  wajladomanñataj   wathejmanta  ripusqa , 

maypipis  jarakuspa sayarichejpuni  uj  altarta  Tata  Diosta  yupaychanapaj ,  

ajinamanta yachakorqa  maypichus  Abram  kashasqanqa . mayllapipis 

purisqasninpi   allin  testimoniota  rikucherqa . Runasqa   killaman  chayaytawan 

sarusqankuta  saqerqanku  chantapis  uj  wiphalata  laphapayacherqanku  

qhelqaykurqankutaj  sonqo tiyaykuywan jamushayku nispa . paykunaqa Mana  uj  

bibliatachu  saqerqanku ,  astawanqa Abran  uj  altarta ruwarqa Tata  Diosman,  

ajinamanta  Abranqa  rijsisqa  karqa  maypichus uj altarta ruwasqanrayku chayta 

rikuspa runasqa  kayta Abran pasasqa nej kanku. 



 

Munasqa runamasi Kunanqa sit’incharisun kay parlaykunata, Mamre niyta 

munan “ qhapaj “  Hebron  niyta munan  “  uj sonqolla kay”.nispa   Chay  lugarqa  

manchay  k’achito  kasqa  tiyakunapaj jina .Qhawarisqanchejma   jinqa Abran  

Chaypi  wasichakorqa  chayllapipuni kawsarqa asta wañupunankaman 

chayllapitaj p’anparqanku. Chay  lugarqa  allin k’acha karqa  tiyakunapaj Tata  

Diosta  yupaychanapaj 

 

 Kunan  qallarisun yachakuyta   chuka  tawayoj  t’aqapi, kaypeqa taripanchej   

manchay jatun ch’ajwa  rekhurisqamanta, , kay  chajwapeqa  Abran kacharicherqa 

Lotta . Chantapis  rekhurillantaj  uj  Sacerdote , Melquisedec sutiyoj.Paytaj  

Abramta bendicerqa,  ajina  kashan  kay  t’aqaj  yachachiyninpi. Chantapis mana  

allinman  rejch’akun  kay  tukuy imas pasasqanqa. Chaywampis  nana  

pakasunmanchu  chay  imachus  pasasqantaqa . kunanqa  ñawirillasunpuni, 

genesis p’anqapi, chunka tawajoj t’aqapi ujmanta iskay chhijllaykama  

 

Chay  tiempopi  Amrafel  rey karqa sinarpi , Arioctaj Elasarpi , 

Quedorlaomertaj  Elampi ,Tidaltaj Goimpi   2  Paykuna  wañuchinaku  

maqanakuta  ruwarqanku  Sodomaj  reynin  Beraj  contranta .Gomorrajpa  

reynin  Bersaj  contranta, Admajpa  reynin  Sinabpa contranta Zeboimpaj  

reynin Semeberpa  contranta , Zoarpa  reynin Belaj  contranta  ima.  Gén. 14 : 

1.2. 

 

Kay  chhijllaykunaqa trabalengua jina, walej kashan parlasqanchej  sut’i  kananpaj  

chanta  ch’uwata    parlanapaj  ima  ¿ichari  manachu ? .  Kaypi  kapuwanchej  

qhelqasqas . Oriente  reyes  kajkuna ,atipasqanku ,Sodoma  chanta  Gomorra  

reyesta. Kaykunatamin  sit’inchashan uj chhijllaymanta chunka ujniyojkama  

 

Pasaj wataspi  bibliamanta  yachajkuna mana   allinpajchu  qhawarqanku  

astawampis  qhesacharqanku  kay  bibliapi  nesqastaqa,   chay runasqa  mana 

rikurinchu qhelqasqapeqa manataj  rijsisqachu  kanku  paykunamanta  parlaspaqa  

asikunapaj  jina  ichari. ¿  Yachankichu  munasqa  runamasi,   kay  runaspa  

sutisnintaqa  tarisqanku qhelqasqata  rumi  chhankapi .  Chanta  yachanchej  chay  

runasqa   karqankupuni .  chay  Amrafel  sutiyoj  imaynachus  kashan  biblia 

qhelqasqa., chanta  uj  yachaypeqa  Hammurabi jina  rejsisqa  kashan, kay 

p’unchaykunapeqa . 

 

Kunanqa ñawirisun   Gén.  14 : 3 - 4  

 

Chay  phisqa  reyesqa  soldadosninkuta  tantaykurqanku  Sidin  vallepi  



maypichua  kunan  kashan Wañosqa  Qocha  nisqa,chaypi. 4  Quedorlaomer  

reyqa  chunka  iskayniyoj  watasta  paykunata  kamachisqa  . Chunka  kinsayoj  

kaj  wataspitaj kinsantin  reyes  nerqanku  maqanakunankuta   paypa  

contranta  Gén. 14:3-4 

 

Kay qa  uj  sut’inchaylla  kashan  imachus  pasasqanmanta ,chayrayku  mana  

kallpakusunchu, tukuy t’aqantinta ñawiriyta munaspa. Orientemanta   rey   

kajkunaqa  atipasqanku ,  mayqhen  reykunachus    tantasqa   chay mar muerto  

nisqa  kashan  chay  muyuynintinpi   kashajtinku .  Chanta  wakichisqas  kashanku  

presusta  apanankupaj . Sichus  qanpata  kaposunki  uj  mapa, bibliayquej   

tukukuypi  chayqa  mask’ariy  tarinkitaj  chaypi,  paykunaqa  Abrampa wasin 

punkuta pasaj  kanku,  chay  qocha  mar  muerto  nisqa  sutiyuj  kashan  chayta  

saqenankupajqa. ajinata  muyuykuj  kanku  maymantachus  jamurqanku chay 

q’oni jallp’askamaqa  

 

Kayqa  manchay sumaj kashan,  chay  imachus  pasasqanta willawashanchej  

jatuchas ch’ajwaj rikurisqanmanta  . Kunanqa Mana chaykunapi chhikatapuni 

utirisunchu, chaytaqa waj kutipi qawarisun, kay kutipeqa astawanpuni qhawarisun 

imaraykuchus kay reykuna  ñapis pasaj wataspi maqanakusqankuña karqa ,chanta  

sodomamanta  Gomarramanta  rey  kajkunaqa  paykunaj  favorninkupi   kasqanku 

, qhepanejta   kay  iskay  reyewan  paykunaj  contrantañataj  oqarikusqanku. 

Chaymanta   phiñarikuspa  Orientemanta  reyes watejmanta  maqanakuman  

yaykullasqankutaj  . 

 

Kaypeqa nisunman  pichus  qhelqajqa, mana munasharqachu    ñawpajman  

churayta kay ch’juastaqa,  Astawampis  sut’inchayta  munawanchej  Lot  chay 

maqanaku  chawpipi  chapusqa  kasqanta . Lot-qa  Abrampaj  sobrinon  karqa,  

chanta  qan ichapis riparariwaj  Lot  tiyakorqa  Sodomapi ,ajinmanta   lot-ta  

presota  apakaposqanku . 

 

ñapis  ninchejña , maypachachus  reyes, Sodomamanta Gomorramanta 

llojsimuspa,  paykunaqa  risharqanku  norte  ladoman  mar  muerto  nisqa  qocha  

kantunta, chaymanta allinta qawarijtinchejqa . manaña  karupichu  kahsan Hebron 

jallp’aqa, chanta  Mamre jallp’api  maypichus  Abram  tiyakurqa . chaymanpis 

qayllitallaña kasharqa , munasqa kawsaqey Qan tunpitata  sayariwaj,  maypichus  

Abram sayarerqa chaypi, abran, tiyakorqa chaymanta pacha atinman karqa 

qawariyta , imaschus pasashan  mar  muerto nisqa, qocha  kantupi  chaykunata. 

Chaywanpis ajinata kashajtillan uj  willayta payman apamorqanku  Lot  

presochasqa kasqanta. Chanta Abramqa imatajina llojserqa  chay  chejninakoj 

runasta taripaj.  



 

Chaymanta  parlaspallapuni  reparanchej  Abramqa    taripaytawan  Orietemanta  

reyesta  atiparqa   maqanakupi,  kacharicherqataj  Lot-ta  salvaspa, tukuy  qhapaj 

kayninta ima. 

 

 Kunan  ñawiresunchej   Gén.14:12-13. Chaypi kayjinta nin 

 

12 Abrampa  sobrinon  Lotpis  Sodomapi  tiyakushaspa ,jap’ichikullarqataj 

.Payta  presota  aparqanku, jinallataj  imanchá   tiyapurqa , chaytawan  13 Uj  

runataj wañuchinaku  ch’ajwamanta  ayqemusqa ,  hebhreo  Abramman  

willarqa  imaynachus  kasqanta .Pay tiyakusharqa  amrroreo  manrej  encina 

sach’arrara  jallp’ampi . Mamreqa  Escolpata , Anerpatawan  wawqenku  karqa 

;  paykunaqa  karqanku  Abramman  kutisqa.  (Gén.  14:12-13 ) 

 

kaypeqa Qhawanchej Abramqa   ashkha  runaswan  khushkachakuspa kasqanta. 

chay sajra runaspa jamusqankuta yachaspa, chantapis chejninakuj sajra runas 

chayamonankupajqa. Sumaj wakichisqa kasharqanku maqanakunapaj 

,Imaraykuchus  ashkha  ukhupeqa  mana chhika manchachikuy kanchu. Manachus  

ujchasqas  kankuman  karqa chayqa ichapis manchaywan paykunallataj 

sipinakunkuman karqa. Ari ?  kunan ñawirisunchej  Gèn.  14:14 

 

14 Abramqa  sobrinon  preso  kasqanta  yachaspa, wasinpi  nacekuj   

kamachisninta  tantarqa; tukuynimpi  karqanku  kinsa  pachaj  chunka 

pusajniyoj   qharis . Chaykuna  sumajta wakichikuytawan . Chay  reyesta  

qhatiykurqanku Dan  llajtakama. ( Gén. 14:14 ) 

 

Kaypeqa  t’ukurichiwanchej  imaynatachus  Abrampaj  wasimpi  tukuy  imas  

qasqanta. kikin  wasimpi wakichikusqankuta sumajta  maqanakunapaj, kinsa 

pachaj  chunka  pusajniyoj   qharis (318  nisun-manchu? ).Chaypis  mana warmista  

yupaspa ,nitaj  wawasta ni  machu  runastapis .  Chantapis Abramqa  ukupasqa  

kashan   jatuchaj  qatukuykunasta ruwaspa , uywasninta  qatuman apaspa . 

Chaywampis  abranpa wasinpi kaj runakunata pusarisqa rin  chay chejninakoj 

runasta qharqonankupaj, ajinamanta kutirichisqanku Dan  llajtakama .kunan  

astawan ñawirisunchej kay Gén. 14:15 

 

Uj chisitaj  Abramqa ,tukuy  kamachisninwan  reyesta  muyuykuspa ,ujllata  

maqarqanku. Chaymantataj  paykunata  qhatiykurqanku  hobakama ; chay  

kashan  Damasco  llajtamanta  patanejpi . ( Gén. 14:15.) 

 

Kaypi  nishawanchej  Damascokama  qhatisqankuta .  Qan  qawariyta  atinki uj 



mapapi  chay  lugarqa  jatun  jallp’amin. Qhawarisqanchejma  jinaqa  Abram  

runasninta iskayman qotusman t’aqasqa,  ujninkaj qotu runasqa, risqanku  

qhepankuta ujninkajtaj risqanku , muyuyninta jina, chanta  enemegosnin  

kutirimuytawan   maqanakurqanku  chay  uj  kaj  qotuwan .ajinamanta  chay 

chejninakuj runasta atiparqanku maqanakuspa , wakinta-taj ayqecherqanku jaqay 

karu damasko llajtaladoman, ari?  Kuna  ñawirina chuka  shojtajoj  chijllaypi.  

 

Qhechurqankutaj  imastachá  aparqanku  ,chayta.Ajinata  Abramqa  Lot  

sobrinonta    qhechukampurqa,  imasnincha  tiyapurqa ,chaytawan.  Jinallataj  

qhechurqa  warmista ,  preso  kaj  runastawan. ( Gén. 14:16 ) 

 

Cheqatapuni, runastaqa presusta  apasharqa  payta  sirwinankupaj .Kunanqa  

Abram kacharichin chay  preso  runasta .Cheqamanta  chayta  ruwan 

,imaraykuchus  sobrinon  Lot  chanta  familianwa  ima paykunawanña  karqanku 

.Chayrayku  chaykuna qhelqasqa  kashan  kay bibliapi . kunanqa Qhawarisunchej 

.Imaraykuchus  mana ni  mayqen  t’aqatapis qhesachasunmanchu . Sapa  uj  

t’aqapis  allinnenchejpaj kashan.  Kaypeqa Abrampaj  kawsayninmanta  

yachachiwanchej  chayrayku sumajta  yuyaychakuna tiyan. Kunan  ñawirisunchej   

17 al 20 chijllaykama 

 

17 Abramqa  Quedorlaomerta, jinallataj  paywan  khuska  reyestapis  atipaspa 

kutimushajtin , Sodomamanta  reyqa  taripaj  rerqa , Savé  valleman , 

maypichus  reypa  vallen  nisqa  karqa , chayman  -  Jinallapi  Salenmanta  Rey 

Patapi  kaj  Diospaj  sacerdoten  Melquisedecqa  apomorqa  t’antata ,vinotawan  

-  Chanta  Abramta :  kay  jinata  bendecerqa . Patapi  kaj  Dios  

bendecesuchun , pichus  cielotawan , kay  pachatawan  ruwaj. 20  Yupaychasqa 

kachun  patapi  kaj  Dios , pichus  enemigosniykita   atipachisorqa, chay, nispa.  

( Gén.  14:17-20 ) 

 

Sodomamanta  rey  llojsimusqa, uj  runapiwan Abramta  jap’eqanapaj  chayqa  

may  allin ichari. Chanta   Sodomamanta  reyqa  mana allin yuyaywanchu 

abrantaqa suyasqa payqa,  Abramta   juchaman tanqaykuniasqa. 

 

Kaykamaqa  tuykuyninchejpata  tiyapuwanchej  uj  watukuy . ¿ maymanta  

llojsimurqa  chay   runa  Melquicedec ?  karu panpasmanta chayamuspa  kay  

runaqa  Diospa  sime  nisqanman  jina  t’antatawan  chanta  vinotawan  

orqhomusqa, apamusqa Abramta  saminchananpaj, chanta  chinkarparipun Diospa  

qhelqanpeqa, ichapis ujtawan waturikusunman: ¿ Kay  runa  Melquicedec  

maymantataj  jamun? , maytataj  rishan , imatataj  ruwan ?  Tukuy  paymanta  

yachasqanchejman jinaqa,  melquisedejqa  karqa  rey  Salen llajtamanta chantapis  



Diospaj sacerdoten  karqa  

. 

Chanta   ¿ kay  runa  imaynapitaj yacharqa  Tata  Diosmanta ? ichapis nisunman 

picha Diosmanta payman  yachayta  khorqa nispa ichari? .Payqa  yacharqa   Dios  

ruwasqanta  jallp’atawan janaj pachatawan, pay  rejsherqa  kausaj  Diosta  

Génesispi   nisqanta , Noe chanta  Enocpaj  Diosnin  Kasqanta , pay  sapan Dios . 

tukuy imata ruwaj  kasqanta  

 

Uj  runa Lupole nisqa qhelqarisqa kayjinata , Genesis  imatachus  nin Diomanta  

chayqa  ajinapuni  kashan . Chanta  Dr. Zwamer  payqa  nin  kanku  runas  uj  

Diosllapi  creejkuna,  rejsisqa   monotiestas nisqa, paykunaqa ninku  ashkha  

dioskuna  kasqankuta Apostol  Pablo  Romanos  qhelqapi uj  kaj  taqapi  iskay  

chunka ujniyoj  chijllaynimpi  nin  ajinata . 21  Ajinata  Diosta  rejsishaspa,  

mana Diosta  jinachu  payta  jatuncharqanku ,nitaj  graciastapis  

qorqankuchu.. Astawanqa qhasi manakaj yuyayninkupi jatunchakorqanku, 

wampu sonqonkupis astawan laqhayaykorqa. 

 

Pablotaj nin chay  jawa  runasqa  yupaychayta qallarerqanku , angelesta diospa 

ruwasqasninta  , cheqan  Diostataj mana  yupaycharqankuchu.  Noqanchejri  kay  

Gén. chunka  tawayoj  taqapi  tarinchej  uj  runata  sumo  sacerdote  Melquisedec 

sutiyojta  

Kinsa  kutita taripanchej bibliapi Melquisedecmanta qhelqasqata .kaypiqa   

qhawashanchej  imaynatachus rikhurimorqa chayta  .Chanta  tarillanchejta   

salmos  qhelqasqapi jinllataj hebreos qhelqapiwan chaykunmanta q’aya  

minchakunapi astawan yachakusunchej, ajina kajtenqa kaykamallaña kachun  

Diosllawan tiyarikushay  
 


